
Um dagarnar hevur Johan Dahl, 
fyrrverandi løgtings- og landsstýr
ismaður boðað frá, at hann ætlar 
sær at stilla upp aftur til komandi 
løgtingsval.

Hann varð fyrstu ferð valdur í 
2002, men til seinasta løgtingsval, 
sum var í 2015, stillaði hann ikki 
uppaftur – hann var liðugur í pol
itikki, boðaði hann frá. 

Men nú er vent í holuni. Hann 
hevur fingið áheitan frá einum val
felag hjá Sambandsflokkinum um 
at stilla upp. Hann hevur tó ikki 
sagt, hvat felag talan er um, ella 
um talan er um tað felag, sum hann 
sjálvur er formaður í, Føroya Væl, 
valfelag Sambandsfloksins í Havn.

Tað eru eisini aðrir politikarar, 
sum ikki skuldu stilla upp aftur til 
komandi løgtingsval. Ein er Annika 
Olsen, borgarstjóri í Havn. Hon er 
ímyndin av mótstøðuni ímóti dup
ultmandatum – at borgarstjórar 
eisini sita í løgtinginum. Hon hevur 
eisini víst verki, at hon meinar tað  
við at leggja tingsessin frá sær, eftir 
at hon tók við borgarstjórasessi
num í Havn.

Tað er kortini okkurt, sum bend
ir á, at Annika Olsen ætlar sær aft
ur í løgtingið – ella at hon ikki vil 
lata kjansin fara aftur við borði
num. Í sambandi við málið um inn
koyringarvegin hevur hon boðað 
frá, at hon kanska verður noydd at 

taka sæti á tingi til tess at fáa málið 
»aftur á beint«.

Men tað er fyri so vítt líka mikið, 
hvat Annika Olsen sigur og meinar. 
Tí tað er einki at ivast í, at hon verð
ur høvuðsvalevni hjá Fólkaflokki
num í Havn til løgtingsvalið. 

Hon fekk 961 atkvøður á sein
asta løgtingsvali. Uttan iva nógvar 
atkvøður, sum ikki nátúrliga fella 
til Fólkaflokkin, um hon ikki telist 
millum valevnini. 

Bara í Havn og á Argjum fekk 
Annika Olsen 457 atkvøður. Næstir 
á fólkaflokslistanum vóru Jacob 
Vestergaard við 187 og Jørgen Nicl
asen við 156 atkvøðum. 

Fólkaflokkurin finnnur ikki 

frægari valevni enn Anniku Olsen, 
og at hon samstundis er borgar
stjóri í Havn, tað kann bara gera tað 
enn betur. So mugu prinsippini hjá 
Anniku Olsen um dupultmandat 
bara víkja, og tað gera tey uttan iva. 

Vit eru komin inn í síðsta árið í 
hesum valskeiðinum. Tí fara flokk
arnir nú at gera skjútsið klárt til 
valið, sum kann koma nær tað skal 
vera.

Tann flokkurin, sum vinnur 
slagið um Havnina, hann vinnur 
løgtingsvalið. Seinast fekk Javnað
arflokkurin líka nógvar atkvøður í 
Havn sum Fólkaflokkurin og Sam
bandsflokkurin til samans.

Tí hava hesir flokkar ikki ráð at 
missa ein tann einasta atkvøðuslúk.

FJÁLGAST AT SITA VIÐ VALDIÐ

Innanhýsisstríðið í Javnað
arflokkinum á Tvøroyri er 
valla av enn, hóast Javnaðar
flokkurin aftur eigur meiri
luta, meðan Kristin Michel
sen situr sum borgarstjóri í 
andstøðu.

Tað ljóðaði so pent, at 
nýggi meirilutin við Javn
aðarflokkinum ikki fór at 
koppa borgarstjóranum. 
Tað kundu tey gera við at 
nokta honum at hava sæti á 
tingi. Tá má hann velja, um 
hann vil vera borgarstjóri á 
Tvøroyri ella løgtignsmaður, 
segðist. Men spurningurin 
er tó, um tað er so einfalt, og 
um nýggi meirilutin klárar at 
gjøgnumføra ta tilgondina, 
áðrenn valið, sum tey leggja 
upp til. Tí tað skal nógv til at 
fáa ein borgarstjóra frá, sum 
ikki vil frá.

Men tað hendi í Klaksvík 
eftir næstseinasta løgtings
val, at Klaksvíkar býráð 
noktaði Jógvani Skorheim at 
røkja tingsessin samstundis 
sum hann borgarstjóri.

Í gjár sendi Javnaðar
flokkurin í býráðnum á Tvør
oyri út soljóðandi kunning:

»Nú eru vit komin fram 
til, at dupultmandatið hjá 
borgarstjóranum á Tvøroyri 

skal endurskoðast. Sum vit 
hava víst á, so røkir borg
arstjórin ikki sínar skyldur, 
sum hann skal sambært 
kommunustýrislógini.

Listin av samtyktum, sum 
ikki blíva framdar, verður 
longri og longri og tað kunnu 
vit ikki góðtaka. Er tað tí, at 
hann ikki megnar at røkja 
tvey fulltíðarstørvstørv?

Borgarstjórin hevur dag
ligu leiðsluna av kommun
unalu fyrisitingini og hevur 
ábyrgdina av, at allar býráðs
samtyktir verða avgreiddar; 
ikki vanligi býráðspolitikk
arin.«

Skrivað undir kunningina 
hava tey fýra, sum nú um
boða Javnaðarflokkin í bý
ráðnum á Tvøroyri: Kristina 
Roest, Súsanna Bertholdsen, 
Bogi Johannessen og Bjarni 
Hammer.

Eitt politiskt stríð kann 
verða beiskt. Men loysnin er 
kann vera einføld. Javnað
arflokkurin hevur nú meir
ilutan einsamallur. Tí kann 
hann bara lata borgarstjór
an velja, um hann er borgar
stjóri ella løgtingsmaður. 

Kristin Michelsen kann 
so fella samgonguna í Løg
tinginum. Men har eru tey 
komin so langt, at tað kann 
gera tað sama. Og um tað 
endiliga var, so kann Magni 
Laksafoss altíð útlíknað at
kvøðuna hjá Kristini, um 
samgongan skuldi havt hana 
fyri neyðini.

So vit gita, at Javnaðar
flokkurin á Tvøroyri nú vil 
kroysta Kristin Michelsen í 
sambandi við løgtingsvalið 
komandi.

So er spurningurin, sum 
Kristin Michelnsen fer heima 
aftur í Javnaðarflokkin, 
ella um flokkurin letur tað 
støkka á Tvøroyri og noktar 
honum upp á listan.

Nú spenna tey lykkjuna 
um Kristin Michelsen

Annika Olsen fer heilt víst 
at stilla upp til løgtingsvalið

Spurningurin er, á hvørjum 
lista Kristin Michelsen stillar 
upp til løgtingsvalið

Tá freistin til skaldsøg
ukappingina hjá Bók
handlarafelagnum og 
Sprotanum var úti 1. 
september, høvdu 17 
persónar sent eitt hand
rit inn. Tað upplýsir Kári 
Árting, formaður í Bók
handlarafelagnum fyri 
Kringvarpinum.

Talan er um 12 
kvinnur og fimm menn, 
ið hava sent handrit inn 
til kappingina, ið bleiv 
útskrivað á Mentanar
náttini í Havn í fjør. Kapp
ingin er eitt úrslit av, at 
bókhandlarnir og Sprotin 
vóru samd um, at ov lítið 

verður útgivið av upprun
aligum føroyskum skald
skapi. 

Vinningurin hesaferð 
er 100.000 krónur og 
útgávusáttmáli við 
Sprotanum. Vinnar
in verður eftir ætlan 
kosin á Bókadegnum í 
Norður landa húsinum 
leygardagin 24. novembur.

Fimm fólk eru í 
dómsnevndini og eru 
tey Berglót av Skarði, 
Pætur M. Dahl,  Eileen 
Anthoniussen, Jonhard 
Mikkelsen og Bergur D. 
Hansen.

17 hava skriva 
skaldsøgu

Eigur sessin
Kristin Michelsen skilir lítið 
av hóttanini frá býráðsmeiri
lutanum á Tvøroyri.

Býráðsmeirilutin hóttir nú 
við at endurskoða avgerðina um 
at lata borgarstjóran sleppa at 
sita bæði í býráðnum og í løg
tinginum. Orsøkin skal vera, at 
listin av samtyktum bara veksur 
og veksur.

Kristin Michelsen veit 
ikki, hvar hesin langi listin av 
samtyktum skal vera.

– Eg kenni til eitt mál um eitt 
sambýli her á Tvøroyri, sum tað 
framvegis verður arbeitt við, 
og eitt mál um ein lim í eini eft
irskúlanevnd. Annað enn tað 
liggur einki á láni, sigur hann. 

Sjálvur spyr hann, hvar 
avrikslistin hjá Javnaðarflokk
inum er.

Kristin Michelsen heldur, at 
tað er løgið, at hoyra tey fýra 
javnaðarumboðini tosa soleiðis 
nú, tí tey hava áður lovað, 
at tey einki fara at gera við 
borgarstjórasessin. Tað søgdu tey 
stutt eftir, at tey skipaðu nýggja 
meirilutan í Tvøroyrar býrað.

– Sessin í løgtinginum eigi 
eg og eingin annar. Eg havi við 
mínum nevndarsessi í fíggjar
nevndini tryggjað okkum nógva 
játtan her suðuri. Tað er mær ein 
gáta, hví býráðsmeirilutin heldur 
ynskir ein norðoying í Løgtingið, 
segði Kristin Michelsen við in.fo.

